
ALLORIARNEQ 5

SULIAQ AALLARTIPPOQ  

Suliaq aallartippoq 

PILERSAARUTIP IMAANIK PIVIUSUNNGORTITSINEQ    

MALITTAREQQITASSAT SIUARIAATILLU PILLUGIT 

PAASISSUTISSIINISSAQ      

IMMIKKOORTOQ 4:
PISINNAATIAAFFIIT PILLUGIT ISUMAQATIGIISSUTIP SIUNERTAANIK 
PIVIUSUNNGORTITSINISSAQ 
Isumaqatigiissutip oqaasertaanik siunertaanillu piviusunngortinneqarnis-
saannut Naalagaaffiup pisussaaffia. 

iMMIKKOORTOQ 6: INUUNISSAMUT PISINNAATITAAFFEQARNEQ 
Meeqqap inuunissamut pisinnaatitaaffeqarnera meeqqallu inuusinnaanis-
saanut ineriartornissaanullu naalagaaffiup pisussaaffeqarnera. 

IMM. 12: ISUMMERSINNAATITAANEQ
Meeqqap isummersinnaatitaanera, tamatumalu ataqqineqarnissaata piu-
masarineqarnera. 

Iliusissatut pilersaarutip piviusunngortinnissaa 
Pisinnaatitaaffiit Atuarfeqalernissamut piviusunngortitsinissaat pingaaruteqartorujussuuvoq. Iliu
sissat annertuut annikitsullu aallartisarneqassagamik.  Piginneqataasutut misigineq piumassuse-
qarnerlu ingiaqatigiittussaapput taamaattumik Pisinnaatitaaffiit Ataatsimiitsitaliaat pilersaarutit 
ingerlatassartaannut najumminneqataasussanik toqqaassapput, taakkua ulluinnarni ingerlatanut 
nakkutilliillutillu ingerlaqqinnissamut kaammattuisuusassapput, suliassallu inaarneqarnissaannut 
atortussanik tulluuttunik piareersaasartussanik.   

Ataqatigiissaarisoq, atuarfiup aqutsisui qanimut suleqatigalugit ingerlatanut tapersersuisuusassap-
put. 

Piviusunngortitsineq
Alloriarneq una qaammatini 2-3-ni ingerlasussaavoq, Pisinnaatitaaffiillu ataatsimiitsitaliaata ataat-
siminneri tamaasa najummeqataasut killiffitsik saqqummiussiffigisassavaat. Ajornartorsiutit tak-
kussuuttut aaqqiiviginissaat isumagineqartuartussaavoq. 

Attaveqatigiinneq paasiuminartoq erseqqarissorlu
Pisinnaatitaaffiit Ataatsimiitsitaliaat Ataqatigiissaarisullu suliap ingerlanerani iliuutsit erseqqissu-
mik periuseqarfigineqarnissaat eqqumaffigissavaat, paasinarluinnartumillu atuarfiup ingerlaarne-
ra pillugu meeqqanut qanoq nassuiaatigineqarsinnaanersoq alaatsinaallugu. Ingerlatat assigiin
ngitsut pillugit piffissaq killiliussaasimasoq erseqqissaatigineqartassaaq, kikkut tamarmik nalus-
sanngimmassuk ingerlatat inaarneqarnissaat qaqugumut killeqartinneqarnersut.  

Eqqaallugu, atuartut sinniisoqarfiat matumani pingaarutilimmik inissisimasuummat! 

Suliaq aallartippoq

SULIASSAT, 
ALLORIARNEQ 5:

AQUTSISULLU ILIUSISSATUT PILERSAARUT - NUKIIT ATORTUSSALLU, 
SULERIAASERISARIAQAKKALLU QULAKKEERLUGIT! 

PILERSAARUMMI IMMIKKOORTUT TAMAASA  
NAJUMMISUSSALERTARLUGIT INGERLARIAQQITTARNISSAMULLU 
NAJOQQUTASSAT ISUMAQATIGIISSUTIGALUGIT! 

PISINNAATITAAFFIIT NIVINNGARTUIFFII NUTARTERTUARLUGIT  
ATUARFIUP PILERSAARUMMINI KILLIFFIA  
TAKUNEQARSINNAANNGORTILLUGU. 

Suliaq aallartippoq 

KAKKIUSSAT MISILITTAKKALLU  

KAKKIUSSAQ
#14 	 Najumminnittut killiffissiorlusillu ingerlariaqqitsittarnissaat 
#15 	 Iliussissatut pilersaarut tamakkiisumik malinnaaffigalugu killiffissiorlugulu 

ATUARFIUP MISILIUTAASUP MISILITTAGAI ALLORIARNEQ TRIN 5  
•	� Suleqatigiisitani atuartullu akornganni piginnittuunissatut misigititsinngitsoor-

pugut. Tulliani saqqummiussineq iliuuseqarfiginerussavarput. Ataatsimoorfinni 
sulisullu ataatsimiisinneranni saqqummmiussisoqarsinnaassanerluni?  

•	� Iliuuseriniakkat amerlanermik killiffissiorlugillu ingerlariaqqittittarnissaat ilunger-
sunarpoq. Tulliani najoqqutassat erseqqarinnerusut ingerlaasissallu isumaqati-
giissutigeqqaassavagut. Kina killiffissiortasava? Qanoq akulikitsigisumik? Killif-
fik qanoq paasissutissiissutigineqartassava? Aqutsisut, siulersuisut, atuartut sin-
niisoqarfiat, atuarfiullu ineriartornissamut eqimattaa suleqatigiiaallu siusinneru-
sukkut akuliunneqassapput. 

•	� Tamanut ersertumik ingerlanissaq – tulliani nuannersumik quianartumillu periuu-
seqarluta killiffitta saqqummiunnissaa pilersaarutigaarput. Meeqqaniit meeqqa-
nut katerisimaarnerni oqaluttuarineqartassaaq. Unammisitsinerit angusat pillugit 
akissarsititsisoqarsinnaalluni.   

•	� Pisinnaatitaaffiit ataatsimiitsitaliaanni ataatsimiinneranni qanoq siuariartigineq 
aammalu AP siunissami qanoq ineriartoqqissanersoq eqqartorneqartassaaq, su
liat isumaqarlutillu atuartunut atukkat pitsaanerulersittuarneqarnissaat anguniar-
lugu.   

Suliaq aallartippoq

Suliaq aallartippoq 

